
EKONOMIA ETA OGASUN DEPARTAMENTUA
Nafarroako Gobernuaren 2009. urteko Krisiaren Aurkako Planak 797,8 milioiko inbertsioa izan du eta 12.088 lanpostu sortu dira
Neurri horiek, gainera 466,8 milioi bildu dituzte likidezian eta kontsumoa 250 milioi euroan handitu dute
Astelehena, 2010eko urtarrilaren 18a. Nafarroako Gobernuak krisiaren aurka hartutako neurriak, PSNrekin, enpresari eta sindikatuen ordezkariekin elkarlanean, emaitza zenbagarriak ematen hasi dira 2009an. Urte horretan zehar, BPGarekiko neurri horien eraginek 797.802.119 euro sortu dituzte eta kontsumoa 250.462.528 euroan handitu dute; horrez gain, 12.088 lanpostu sortu eta enpresei 466.860.283 euroko likidezia eragin diete. 

Horrela adierazi du Ekonomia eta Ogasun Departamentuaren Sailak egindako txostenak, 2009ko ekitaldian krisiaren aurka hartutako neurrien eraginkortasuna aztertzen duena eta gaur Nafarroako Gobernuari aurkeztu diona bigarren presidenteordea eta Ekonomia eta Ogasun kontseilaria den Álvaro Miranda Simavilla jaunak.

Nafarroako Gobernuaren Krisiaren Aurkako Planak 43 neurri biltzen ditu, horietako 5 familientzat, 21 enpresei laguntzeko, 4 enplegua sortzeko, 10 etxebizitza hobetzeko eta 3 Administrazioan eragiten dutenak. Horiez gain, inbertsioak, eta horiek enpleguan duten eragin positiboa, 2012 Nafarroa Planeko neurrien artean bildutakoak.

 Familia
Epigrafe horrek Plan Renove Hogar jasotzen du, 2009an 45.354 gailuren salmenta lortu duena, 3,2 milioi euroko laguntzak eman eta 16,6 milioi euroko salmentak eragin dituena. Plan Renove Auto Navarra ere titulu horretan da. Horretarako, 7 milioi euroko laguntzak eman dira, eta bertatik 7.918 auto saldu dira, 126 milioi euroan.

Halaber, familiek aldeko 5 zerga neurri izan dituzte, eta ondoren onurak aipatuko ditugu. PFEZn 440 euroko murrizketa progresiboa aplikatzeak, 72 milioi euroko injekzioa eragin zuen herritarrentzat pasa den errenta kanpainan; era berean, PFEZren tarifaren deflaktazioak 5,9 milioi euroko injekzioa eragin zuen zergadun nafarren erosteko ahalmena mantentzeko; Ondarearen gaineko Zerga kentzeak 70 milioi euroko onura eragin zuen.
Enpresak
Nafarroako enpresek 21 neurri izan dituzte 2009. urtean krisiari aurre egiteko. Horietako 8 abal mota desberdinak izan dira, enpresei zirkulantea errazteko eta inbertsio-proiektuak laguntzeko, enpresa handiei, pymeei, mikropymeei eta autonomoei. Abal horiek Nafarroako Gobernuak kudeatu ditu, Sonagar –en (Aval Navarra) bidez, eta Nafinco eta Sodena sozietate publikoen bidez. Orotara, 538 abal eman dira, 111,6 milioi euroan, eta horrela, enpresei 217,2 milioi euroko likidezia eman zaie eta 175 milioi euroko inbertsio induzitua lortu dute. Guztia kontuan hartuta, abal horiek 465 lanpostu berri sortu dituzte. Aipatzekoak, euren bolumena dela eta, Nafincok emandakoak, 559 eragiketa biltzen dituztenak, gehienak pyme eta mikropymeentzat.

Bestalde, enpresei zuzendutako laguntza-programak 20 inbertsio-proiektu finantzatu ditu, 7,4 milioi laguntzetan, 35,4 milioi euroko inbertsioa induzitua eta 146 lanpostu sortu dutenak. Horrez gain, krisian edo zailtasunekin ziren 10 enpresak, 222 lanposturekin, 2,8 milioi euro jaso dituzte laguntzetan.

Zerga-neurriak enpresek aprobetxatu dituzte likidezia lortzeko eta zerga murrizketatik onura lortzeko. Horrela, 2009. urtean onartutako luzapen kopuruak 2008ko zenbatekoa bikoiztu egin gu. Zehazki, enpresek BEZ eta PFEZren atxikipeneko 4.829 ordainketa atzeratu zituzten, orotara 108,9 milioi euro. 2009. urtean, bigarren urtez aplikatu da Sozietate Zergaren itzulketa aurreratua: 7.209 enpresa nafarrek 39,6 milioi euro jaso zituzten zergaren aitorpena osteko hiru hilabeteetan. Bestalde, 160 enpresak hileroko BEZaren itzulketa berrira egokitu dira, eta horrela, 2009. urtean 72 milioi euroko injekzioa izan da.

Bestelako zerga neurrien eragina 2010. urtean ikusiko dira. Esaterako, mikropymeei Sozietateen Zerga jaistea, %24tik %23ra, 2009. urterako onartutakoa, 9.000 mikropymeei onura eragingo diena Zergaren 2010. urteko aitorpenean, eta horren eragina 1,7 milioi euroan kalkulatuta dago. Halaber, zerga horren aitorpenean amortizazio-muga handitzearen aplikazioak eragindako emaitzak ikusiko dira, 18.500 pymeren finantza-egoera hobetuko duena, eta enpresa txiki eta autonomoentzako amortizazio azeleratua, 14.868 pymek eta 42.789 autonomok onura izango dutenak.

Bestalde, 33.680 langile, nekazariak, abeltzainak eta sustatzaileak, 2009. urteko PFEZ (2009an egiten dena) aitorpenean aitortutako duten moduluetan izango duten izozte edo murrizketaz onura izango dute. 2009. urtean ekin edo 2010. urtean jarduerari ekingo dioten ekintzaileek, gainera, urte batez PFEZren zerga kuoten atzerapena izan dezakete, zatitutako ordainketak baztertuta, berandutze-interes eta bermerik gabe.
2009. urtean laguntzak izan dira komertziorako, bestelako neurri batzuk ezarrita. Zehazki, 887.000 euro eman dira tokiko erakundeetan ekipamendu komertzial berriak ezartzeko. Eta sektore turistikoa ere sustatu egin da, 153 jarduera turistiko desberdinetarako 117.985 sarrera edo deskontuak emanda. Neurri horren kostua 1,7 milioi eurokoa izan da.

Enplegua
Nafarroako Gobernuaren 2009. urteko krisiaren aurkako Planeko enplegua sustatzeko neurriek 721 kontratu berri eragin dituzte (526 zerbitzu sektorean, 129 industrian, 61 eraikuntzan eta 5 nekazaritzan). Horietatik, %89 kontratu mugagabeak zian ziren eta %62 10 langile baino gutxiagoko enpresetan egin ziren.

Babestutako enpleguaren sektorean 1.154 prestakuntza-jarduera egin dira enpleguko zentro berezietan; 716.000 euro inbertitu dira zentro horietan eta beste 235.000 euro lan-munduratzeko zentroetan; 116 udal kontratu egin dira eta 37 irabazi asmorik gabeko erakundeetan, 1,9 milioi euroan. Pertsonalizatutako ekimenak abian jartzeari esker, prestakuntzarik gabeko 415 langabek prestakuntza eta lanbide arteko gutxieneko soldata jaso dute, horietatik 294k enplegua lortu zuten 3 hilabetean.

Etxebizitza
Etxebizitzaren eremuko krisiren aurkako hamar neurrien artean, aipatzekoa eraberritzea sustatzeko ekintzen emaitzak. Zehazki, sukaldea, komuna, ateak eta zorua eraberritzeko 3.000 eurorainoko aparteko laguntzei esker, 1.662 etxebizitza eraberritze txikiak egiten ari dira, 19,2 milioi euroan (batez besteko laguntza 2.100 eurokoa da). Halaber, eraberritzeko laguntzetan 4 puntutaraino igotzeari esker, 3.538 etxebizitza eraberritzeak egiten ari dira 2009. urtean, 2008an baino %30 gehiago. Obren aurrekontuak 60 milioi eurokoak dira.
Era berean, Nafincok eskainitako abalen lineak babestutako etxebizitza erosteko, 165 eragiketa finantzatu ditu. Abalak, orotara, 2,3 milioi eurokoak izan dira.

Administrazioa eta 2012 Nafarroa Plana
            Testuinguru horretan, neurriak ohiko gastu publikoa murrizteko diseinatu ziren, sotiltasunaren irizpideen arabera. Aipatzekoak ohiko gastuaren murrizketa eta kargu altuen soldatak izoztea, Nafarroako Gobernuaren unitate administratiboen %10 kentzea eta sozietate publikoetako plantillaren izoztea.

Bestalde, Nafarroako Gobernuak 2009. urtean inbertsioetako 2012 Nafarroa Plana sustatzen jarraitu du azpiegitura publikoetan. Behin-behineko datuen arabera, egoeraren aurrerapena 2009ko abenduaren 31n, 92 jardueratatik 88 abian dira (proiektuetako 68 inbertsioarekin eta 2 amaituta). Egindako inbertsioa jada 996,5 milioi eurokoa da (guztiaren %27,8 eta data horretarako aurreikusitakoaren %87,8) eta 7.367 lanpostu zuzen edo zeharkako sortu edo mantendu dira.

